
  

  Risalah Maklumat Ubat untuk Pengguna (RiMUP)) 

BENATUSSIL PAEDIATRIC EXPECTORANT 
Diphenhydramine HCl 7mg/5ml & Ammonium Chloride 67.5mg/5ml 

 
Apakah yang ada pada risalah ini 

1. Apakah kegunaan Benatussil 
Paediatric Expectorant. 

2. Bagaimana Benatussil Paediatric 

Expectorant berfungsi. 

3. Sebelum mengambil Benatussil 

Paediatric Expectorant. 

4. Cara menggunakan Benatussil 

Paediatric Expectorant. 

5. Semasa menggunakan Benatussil 

Paediatric Expectorant. 

6. Kesan- kesan sampingan. 

7. Cara penyimpanan dan pelupusan 

Benatussil Paediatric 

Expectorant. 

8. Maklumat lanjut. 

9. Pengilang dan pemegang 

pendaftaran produk. 

10. Tarikh kemaskini RiMUP. 
 

Apakah kegunaan Benatussil 

Paediatric Expectorant 

Ia digunakan sebagai ekspektoran 

untuk mengawal batuk akibat 

kesejukan atau alahan. 

 

Bagaimana Benatussil 

Paediatric Expectorant berfungsi 

Diphenhydramine hydrochloride 

adalah antihistamin yang 

mengurangkan keinginan untuk batuk 

dan mengeringkan rembesan di hidung 

dan dada. Ammonium chloride 

mencairkan kahak supaya mudah batuk 

keluar 

 
Sebelum mengambil Benatussil 

Paediatric Expectorant 

Bila tidak boleh mengambil 

 Jangan menggunakan Benatussil 

Paediatric Expectorant jika anak anda 

alah terhadap Diphenhydramine 

Hydrochloride atau Ammonium 

Chloride atau sebarang bahan 

kandungan lain yang disenaraikan di 

akhir risalah ini.  

 Jangan menggunakan Benatussil 

Paediatric jika anak anda sedang 

mengambil monoamine oxidase 

inhibitors (MAOI) (rawatan anti 

kemurungan). 

Sebelum mula mengambil 

Sebelum mengambil Benatussil 
PaediatricExpectorant anda mesti 

beritahu doktor atau ahli farmasi jika 
anak anda ada atau mengalami 

sebarang masalah kesihatan. Jika anda 
tidak pasti anak anda mempunyai atau 

ada salah satu keadaan berikut, anda 

perlu mendapatkan nasihat doktor atau 
ahli farmasi anda. 

 

Jika mengambil ubat- ubat lain   

Maklumkan kepada doktor atau ahli 

farmasi anda sebelum mengambil 

Benatussil Paediatric Expectorant. 

Sebelum menggunakan Benatussil 

PaediatricExpectorant adalah penting 

untuk memberitahu doktor atau ahli 

farmasi anda jika anak anda 

mengambil apa-apa ubat lain, yang 

diperoleh dengan atau tanpa preskripsi 

doktor. Benatussil Paediatric 

Expectorant boleh meningkatkan kesan 

alkohol dan ubat-ubatan yang 

digunakan untuk membantu anak anda 

berehat, tidur atau melegakan 

keresahan seperti barbiturat, hipnotik, 

sedatif dan penenang. 

 

Cara menggunakan Benatussil 

Paediatric Expectorant 

Berapa banyak harus digunakan  

Untuk diambil 4-6 jam sekali. 

Kanak- kanak 2-5 tahun: 5ml 

(maksimum 40ml dalam masa 24 jam) 

Kanak- kanak 6-12 tahun: 5-10ml 

(maksimum 60ml dalam masa 24 jam) 

Kanak- kanak 12 tahun: 10-20ml 

(maksimum 120ml dalam masa 24 

jam) 

 
Bila perlu digunakan  

Gunakan seperti yang diarahkan oleh 

doktor atau ahli farmasi anda. Jangan 

melebihi dos yang dinyatakan. 

Berapa lama perlu digunakan  

Ambil ubat ini seperti yang dicatatkan 

di dalam risalah ini tanpa melebihi 

sukatan. 

Ikut saranan dan nasihat dari doktor 

atau ahli farmasi tentang berapa lama 

anda perlu mengambil ubat anda. 

Jika terlupa menggunakan  

 Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan 

dos terlepas dan tunggu untuk 

mengambil dos seterusnya pada masa 

biasa. 

Jangan menggandakan sukatan 

keranaBenatussil Paediatric 

Expectorant mungkin  akan 

memberikan kesan sampingan yang 

merbahaya. 

Jika mengambil berlebihan (terlebih 

dos)  

Hubungi doktor anda dengan segera 

atau pergi ke Jabatan Kecemasan 

hospital terdekat anda, jika anak anda 

atau sesiapa mungkin mengambil 

terlalu banyak ubat ini. Ini perlu 

dilakukan walaupun tiada sebarang 

kesan keracunan atau rasa tidak selesa. 

Anak anda mungkin memerlukan 

perhatian perubatan segera. 

Semasa menggunakan Benatussil 

Paediatric Expectorant 

Perkara yang perlu dilakukan  

Beritahu semua doktor, doktor gigi dan 

ahli farmasi yang merawat anak anda 

bahawa anak anda sedang mengambil 

Benatussil Paediatric Expectorant. 

 

Perkara yang tidak boleh dilakukan  

  Jangan mengambil lebih daripada 

dos yang dicadangkan kecuali jika 

disyorkan oleh ahli farmasi atau 

doktor anda.  

  Jangan mengambil sebarang ubat 

baru tanpa berunding dengan 

doktor atau ahli farmasi anda.  

  Jangan berikan Benatussil 

PaediatricExpectorant kepada 

orang lain, walaupun mereka 

mempunyai gejala atau keadaan 

yang sama seperti anak anda 

Perkara yang perlu diberi perhatian  

  Bila diguna untuk merawat batuk 

dan selsema:  

  Tidak boleh digunakan untuk 

kanak-kanak berumur bawah 2 

tahun. 

  Gunakan dengan berhati-hati 

bersama nasihat doktor atau ahli 

farmasi untuk penggunaan kanak-

kanak 2 – 6 tahun. 

Kesan-kesan sampingan 

Seperti semua ubat-ubatan, Benatussil 

Paediatric Expectorant boleh 

menyebabkan kesan sampingan 

walaupun bukan semua orang 

mendapatnya. Anda adalah 

dinasihatkan untuk berjumpa dengan 

doktor/ ahli farmasi untuk maklumat 

lanjut. Kesan-kesan sampingan yang 

berikut telah dilaporkan: 

Kesan sampingan paling umum:  

  Sedasi dari mengantuk hingga 

tidur nyenyak termasuk kesukaran 

untuk menumpukan perhatian. 

  Kelesuan. 

  Kepeningan. 

  Tekanan darah rendah yang tidak 

normal. 

  Kelemahan otot dan 

ketakselarasan. 

Kesan sampingan lain:  

Seperti semua ubat, Benatussil 

PaediatricExpectorant boleh 

menyebabkan kesan sampingan, 

walaupun tidak semua orang 

mendapatnya. Sekiranya kesan 

sampingan berterusan, jangan ambil 

ubat dan sila rujuk kepada doktor. 

Beritahu doktor anda jika anda perasan 

sebarang kesan sampingan berikut atau 

perasan apa-apa kesan lain yang tidak 

disenaraikan:  

 Kesan sampingan biasa:  

kesan ubat penenang. 

  Ganguan perut seperti mual, muntah, 

cirit-birit atau sembelit dan sakit 

epigastrik.  

 Sakit kepala  

 Pandangan kabur 

  Bunyi berdering di telinga  

 Kegembiraan yang melampau atau 

kemurungan  

 Mudah marah  

 Mimpi buruk  

 Hilang selera makan  

 Kesukaran kencing  

 Mulut kering  

 Ketegangan di dada dan berdebar-

debar  

 Tangan berasa berat dan lemah  

Beritahu doktor atau ahli farmasi jika 

anda mendapati apa-apa yang membuat 

anda merasa tidak sihat. 
Anda boleh melaporkan sebarang 

kesan sampingan atau kesan advers 

ubat terus kepada Pusat Pemantauan 

Kesan Advers Ubat Kebangsaan 

melalui laman web npra.moh.gov.my 

[Consumers        Reporting       

Reporting Side Effects to Medicines 

(ConSERF) or Vaccines (AEFI)]. 

 

Cara penyimpanan dan pelupusan 

Benatussil Paediatric Expectorant  

Penyimpanan 

Jauhi semua ubat daripada kanak-

kanak. 

Simpan di bawah 30ºC. 

Pastikan bekas ubat tertutup rapat dan 

lindungi dari cahaya 

 

Pelupusan 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada ahli farmasi 

anda mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 
Rupa dan warna produk 

Benatussil Paediatric Expectorant ialah 

sejenis sirap berwarna coklat dengan 

perisa caramel 

 

Bahan-bahan kandungan   

Bahan-bahan Aktif: 

Ammonium Chloride 

Diphenhydramine Hydrochloride. 

 

Bahan-bahan Tidak Aktif: 

Saccharin Sodium,  

Caramel flavor,  

Citric Acid,  

Carboxymethyl Cellulose  

Sodium,  

Purified Water,  

Sodium Citrate,  

Liquid Caramel,  

Sodium Benzoate,  

Refined Sugar  

Glycerin. 

 

- Nombor MAL   

MAL23066026AZ 

Pengilang dan Pemegang 

Pendaftaran Produk 

Noripharma Sdn Bhd  

200701034604 (792633-A) 
Lot 5030, Jalan Teratai. 51/2 Mile 

Off Jalan Meru,41050 Klang, 

Selangor, Malaysia. 

 

Tarikh kemaskini RiMUP 

11/05/2023 

